
Que é a perspectiva de xénero e que relevancia ten na docencia dos pro-
gramas de grao e de posgrao? Aplicada ao ambito universitario, a transver-
salizacién de xénero ou Gender mainstreaming € unha politica integral para
promover a igualdade de xénero e a diversidade na investigacion, a docen-
Cia e a xestién das universidades, todos eles ambitos afectados por dife-
rentes nesgos de xénero. Como estratexia transversal, implica que todas
as politicas tefian en conta as caracteristicas, as necesidades e os intere-
ses tanto de mulleres como de homes, distinguindo os aspectos bioldxi-
cos (sexo) das representacions sociais (normas, roles, estereotipos) que
se constrien cultural e historicamente da feminidade e da masculinidade
(xénero) a partir da diferenza sexual.

A Xarxa Vives de Universidades (XVU) promove a cohesién da comu-
nidade universitaria e reforza a proxeccidon e o impacto da universidade na
sociedade impulsando a definicidn de estratexias comuns, especialmente
no dmbito de accién da perspectiva de xénero. E oportuno lembrar que
as politicas que non tefien en conta estes roles diferentes e estas necesi-
dades diversas e, por tanto, son cegas ao xénero, non axudan a transfor-
mar a estrutura desigual das relaciéns de xénero. Isto tamén € aplicable a
docencia universitaria, a través da cal ofrecemos ao alumnado unha serie
de cofiecementos para entender o mundo e intervir no futuro desde o
exercicio profesional, proporcionamos fontes de referencia e autoridade
académica e buscamos fomentar o espirito critico.

Unha transferencia de cofiecemento nas aulas sensible ao sexo e ao
xénero comporta diferentes beneficios, tanto para o profesorado como para
0 alumnado. Dunha parte, se se afonda na comprensién das necesidades e
os comportamentos do conxunto da poboacidn, evitanse as interpretaciéns
parciais ou nesgadas, tanto a nivel tedrico como empirico, que se producen
cando se parte do home como referente universal ou non se ten en conta a
diversidade do suxeito mulleres e do suxeito homes. Deste xeito, incorporar
a perspectiva de xénero mellora a calidade docente e a relevancia social dos
cofiecementos, das tecnoloxias e das innovacions (re)producidas.

Da outra, fornecer ao alumnado novas ferramentas para identificar os
estereotipos, normas e roles sociais de xénero contrible a desenvolver o
seu espirito critico e a que adquira competencias que lle permitan evitar a
cegueira de xénero na sta prdctica profesional futura. Asi mesmo, a pers-
pectiva de xénero permitelle ao profesorado prestar atenciéon 4s dinamicas
de xénero que tefien lugar na contorna de aprendizaxe e adoptar medidas
que aseguren que se atende 3 diversidade do estudantado.

O documento que tes nas tdas mans é froito do plan de traballo
bianual 2016/17 do Grupo de Traballo de Igualdade de Xénero da XVU, cen-
trado na perspectiva de xénero, na docencia e na investigacion universita-
ria. Nunha primeira fase, o informe La perspectiva de génere en docéncia i
recerca a les Universitats de la Xarxa Vives: Situacid actual i reptes de futur
(2017), coordinado por Tania Verge Mestre (Universidade Pompeu Fabra) e
Teresa Cabruja Ubach (Universidade de Xirona), constatou que a incorpo-
racion efectiva da perspectiva de xénero na docencia universitaria seguia
sendo un reto pendente, a pesar do marco normativo vixente nos contex-
tos europeo, estatal e dos territorios da XVU.

Un dos principais retos identificados neste informe para superar a falta
de sensibilidade ao xénero dos curriculos dos programas de grao e de pos-
grao era a necesidade de formar o profesorado nesta competencia. Nesta
lifia, apuntabase a necesidade de contar con recursos docentes que axu-
den ao profesorado a facer unha docencia sensible ao xénero. Asi, nunha
segunda fase, elaborouse o recurso Guies per a una docéncia universitaria
amb perspectiva de génere, baixo a coordinacion de Teresa Cabruja Ubach,
M.? José Rodriguez Jaume (Universidade de Alacante) e Tania Verge Mes-
tre. Elabordronse en conxunto once guias, entre unha e catro por ambito de
cofiecemento, que foron encargadas a profesoras expertas na aplicacion da
perspectiva de xénero na sua disciplina de diferentes universidades:

Historia: Mdnica Moreno Seco (Universidade de Alacante)

Historia da Arte: Maria Lluisa Faxedas Brujats (Universidade de Xirona)
Filoloxia e Lingtiistica: Montserrat Ribas Bisbal (Universidade Pompeu Fabra)
Filosofia: Sonia Reverter-Baiidn (Universidade Jaume I)

Dereito e Criminoloxia: Maria Concepcién Torres Diaz (Universidade de
Alacante)

Socioloxia, Economia e Ciencia Politica: Rosa Maria Ortiz Monera e Anna
Maria Morero Beltran (Universidade de Barcelona)

Educacion e Pedagoxia: Montserrat Rifa Valls (Universidade Auténoma de
Barcelona)

Fisica: Encina Calvo Iglesias (Universidade de Santiago de Compostela)

Medicina: Maria Teresa Ruiz Cantero (Universidade de Alacante)
Psicoloxia: Esperanza Bosch Fiol e Salud Mantero Heredia (Universidade
das lllas Baleares)

Ciencias da Computacién: Paloma Moreda Pozo (Universidade de Alacante)

Aprender a incorporar a perspectiva de xénero nas materias impar-
tidas non implica mdis que unha reflexién sobre os diferentes elementos
que configuran o proceso de ensino-aprendizaxe, partindo do sexo e do
xénero como variables analiticas clave. Para poder revisar as vosas mate-
rias desde esta perspectiva, nas Guias para unha docencia universitaria
con perspectiva de xénero atoparedes recomendacidns e indicacidns que
cobren todos estes elementos: obxectivos, resultados de aprendizaxe,
contidos, exemplos e linguaxe utilizados, fontes seleccionadas, métodos
docentes e de avaliacidn e xestién da contorna de aprendizaxe. Despois de
todo, incorporar o principio de igualdade de xénero non é sé unha cuestion
de xustiza social, senén de calidade da docencia.

Teresa Cabruja Ubach, Maria José Rodriguez Jaume e Tania Verge
Mestre

Coordinadoras

Montserrat Ribas Bisbal, profesora da Universidade Pompeu Fabra, recolle
nesta guia un amplo abano de recomendacidns para introducir a perspec-
tiva de xénero na docencia da filoloxia e a linglistica. A través da docen-
cia ofrecemos ao alumnado unha serie de cofiecementos para entender o
mundo e as relaciéns sociais, alén de lle proporcionar fontes de referencia
e autoridade académica, asi como tamén perseguimos pofier en practica
a participacion e o espirito critico. Como se pon de manifesto nesta guia,
sen unha reflexidn sobre os nesgos de xénero que poden estar presentes
no exercicio da nosa docencia, o profesorado pode contribuir a reforzar e
perpetuar a desigualdade de xénero.

Por este motivo, comézase cunha discusién dos aspectos que marcan
a cegueira de xénero das disciplinas traballadas na guia e as stas implica-
cions (segundo apartado).

A este respecto, sindlase como as devanditas disciplinas tenderon a
desvincular a lingua da vida social dos falantes, malia a lingua non € allea ds
representaciéns do mundo que prevalecen na sociedade.

A seguir a guia desenvolve diferentes ferramentas para axudar ao pro-
fesorado arealizar unha docencia sensible ao xénero. Asi, por un lado, ofré-
cense propostas xerais para incorporar a perspectiva de xénero na docen-
cia (terceiro apartado). Para iso, problematizase e saliéntase o papel que
xoga o xénero na lingua, amais de se presentar propostas concretas para
introducir a perspectiva de xénero na docencia das materias tratadas. Polo
outro, ofrécese unha serie de boas practicas que comprenden contidos e
resultados de aprendizaxe na filoloxia e a linglistica (cuarto apartado).

A guia inclle, de igual maneira, diferentes recursos docentes (quinto
apartado) e proporciona indicaciéns sobre como o profesorado pode axu-
dar ao alumnado a incorporar a perspectiva de xénero na investigacion,
especialmente nos traballos de fin de grao (TFG) ou de fin de méster (TFM)
(sexto apartado). Asi mesmo, recdllense diferentes ferramentas de con-
sulta, como paxinas webs, un glosario de conceptos e ligazéns a gufas
docentes, que poden servir de exemplo (sétimo apartado), e preséntanse
algunhas referencias bibliograficas para afondar no proceso de reflexién
sobre como impartir unha docencia sensible ao xénero (oitavo apartado).

No dmbito da filoloxia e da linglistica o xénero traballouse case unica-
mente desde unha perspectiva gramatical. E dicir, como unha «forma»
mediante a cal se expresa a condiciéon de masculino ou feminino que se
atribde 3s unidades léxicas e as suas posibles combinacidns. Esta posicidn
parte do postulado de que as relaciéns entre o cédigo (sistema lingtiis-
tico) e o que o cddigo representa son arbitrarias. Reducir o concepto de
«xénero» a esta formulacién equivale a desvincular a lingua da vida social
dos/as falantes e a considerala un sistema de signos abstracto que non se
ve afectado polas formas de organizacidn sociocultural das comunidades
humanas. Non resulta, por tanto, estrafio que estas formulaciéns xerasen
posicionamentos criticos. A partir dos anos setenta, o activismo feminista
ten feito observar que a lingua non é allea 3s representaciéns do mundo
que propdn o pensamento dominado e que, daquela, reproduce os esque-
mas androcéntricos, sexistas e patriarcais que articulan a orde social.

Entender as linguas como sistemas de signos e regras que non man-
tefien ningunha correspondencia cos sistemas de organizacién social fai
que quen se encargou de confeccionar gramaticas e dicionarios non consi-
derase, até agora, a conveniencia de cuestionar regras e significados que
ignoran, invisibilizan ou desprezan as mulleres e outras identidades subal-
ternas. Por esta razdn, malia a prolifica investigacion levada a cabo neste
ambito, maioritariamente por parte de mulleres investigadoras, a perspec-
tiva de xénero segue a ser case sempre ignorada. E 0 mesmo sucede na
docencia, onde o feito de que o profesorado sexa maioritariamente femi-
nino non semella que tefia incidencia na introducién de propostas de usos
lingliisticos mais igualitarios.

Compre salientarmos, asia todo, que o interese dalguns colectivos vin-
culados aos estudos feministas para cambiar esta situacién discriminatoria
puxo de manifesto como moitas das entradas dos dicionarios normativos
(como os da Real Academia Espafiola ou o Instituto de Estudos Catalans)
reproducian significados sexistas, androcéntricos e patriarcais, e premeu

Guias para unha docencia universitaria
con perspectiva de xénero



para que se fixesen revisidns e actualizaciéns. Actualmente, dicionarios
como os mencionados foron revisados canto 4 perspectiva de xénero, o
que non equivale a que se borrasen completamente estes trazos das sutas
entradas (Lledd, 1998, 1999, 2005).

Tamén foron estes colectivos os que se mostraron partidarios de
introducir cambios gramaticais para evitar construcidns que invisibilizan
outras expresions do xénero (por exemplo, o uso indiscriminado do mas-
culino xenérico). Quizais o subambito en que se realizaron mais investiga-
ciéns sobre a variable de xénero na linguaxe foi o da andlise do discurso e
da comunicacién. Robin Lakoff, nos anos setenta, observaba que homes e
mulleres falan de maneira diferente: mentres os homes se comunicaban
de maneira mdis asertiva, as mulleres expresdbanse de xeito mais inseguro
(Lakoff, 1975). Mais adiante, os trazos que se interpretaran como «inse-
guridade» foron xulgados como mostra de «cortesia» ou como maneiras
mais «empaticas» de falar (Coates 1988, 1996; Holmes, 1995) e, progresi-
vamente, este debate foi dando lugar a posicionamentos e controversias
que, xa sexa no ambito da docencia ou no da investigacion, son dificil-
mente eludibles.

A lingua é o sistema simbdlico que nos permite acceder ao mundo e, por
conseguinte, é o instrumento transversal mediante o que se constrie o
contido das distintas disciplinas. A lingua é, certamente, o espazo da
«representacién», mais tamén o espazo da «interaccién». E dicir, o lugar
onde se fan posibles a comunicacién e a sociabilidade humanas. Desde
unha perspectiva de xénero, proponse, pois, prestar atencién aos seguin-
tes aspectos:

a) A normativa lingtiistica

O concepto de xénero non se pode reducir sé a unha forma grama-
tical, sobre todo cando se refire a seres sexuados, pois remite necesaria-
mente a algo externo 4 lingua. As regras gramaticais que regulan a cons-
trucién normativa do xénero nunha lingua non emerxeron da nada, sendn
que son a expresion dun pensamento normativo (por tanto, androcéntrico
e patriarcal) que articula e sostén a orde social establecida. Actuar sobre
a normativa lingliistica é, xa que logo, actuar sobre a construcion e repro-
ducién dunha maneira de entender o mundo para tratar de transformala.
Propofier, como fan grupos politicos como a CUP, utilizar o feminino como
forma xenérica en lugar do masculino é apostar por unha reparacién das
desigualdades de xénero que o sistema contintia a reproducir.

b) As interacciéns sociais

Os seres humanos necesitamos interaccionar socialmente. Hai inte-
racciéns mdis espontdneas, como as conversas coloquiais, e outras mais
reguladas, como as interaccidns institucionais. En todas, con todo, parece
ser que mulleres e homes actuamos a partir de padrdns culturalmente inte-
riorizados. Se observamos estas interacciéns polo mitido, tanto as que son
mais espontaneas como as que 0 son menos, ou non o son, ddmonos conta
de que reproducen xerarquias de xénero. Hai que prestar, pois, atencién
aos seguintes aspectos: que roles se asignan as persoas participantes (lide-

rado, experiencia, apoio etc.) nunha conversa?; quen ten o capital verbal?;
quen introduce os temas?; de que se fala?; que tipo de enunciados son mais
recorrentes en cada caso?; como se producen as transicidns entre as quen-
das de palabra?; como se xesticula?; que espazo ocupa cada participante?;
COmo se expresa a cortesia? etc.

Se intentamos responder estas preguntas fixdandonos nas interacciéns
que observamos na nosa contorna, xa sexa familiar, social, laboral ou insti-
tucional, decatarémonos de que mulleres e homes non nos expresamos da
mesma maneira nin ocupamos as mesmas posicidns. E, obviamente, non
recibimos as mesmas valoraciéns.

c) A construcién dos relatos sociais

Os grupos humanos valémonos da estrutura narrativa para lle dar
sentido ao mundo que nos rodea. A narracion (o relato) é a forma bdsica
mediante a cal os individuos e os colectivos explican os acontecementos
que lles toca vivir. Abonda con observar como os medios de comunicacién
presentan as noticias para darnos conta de que a forma en que seleccio-
nan e caracterizan os/as protagonistas, e organizan o relato, ten unha forte
incidencia cognitiva. Desde unha perspectiva de xénero, € interesante
observar: cantas noticias, sexan da prensa ou dos informativos da radio e
a televisidn, estdn protagonizadas por mulleres?; con que temas se relacio-
nan?; aparecen como suxeitos activos ou pasivos?; se son suxeitos activos,
que tipo de accidns fan?; como son valoradas estas acciéns? etc.

Probablemente, esta observaciéon fard que reparemos en que, de
novo, se reproducen os padrdns culturais de sempre e as mulleres apare-
cen como unha alteridade subalterna (Spivak, 1994). Tamén convén deca-
tarse de que non son sé os relatos dos medios os que reproducen estes
padrdns, e fixarse en como aparecen representadas as mulleres nos rela-
tos culturais, docentes, cientificos, politicos, deportivos, publicitarios etc.

No tocante 4s pedagoxias mediante as que tentamos traballar conti-
dos e habilidades lingtiisticas e comunicativas desde unha perspectiva de
xénero, propofiemos:

a) Reflexionar sobre o funcionamento do grupo. O grupo é un sis-
tema que afecta ds persoas que o conforman e que, a vez, se ve
afectado pola stua conduta. Producese unha influencia reciproca.
Observar cales son as representacidons, os valores e as crenzas
sobre as identidades de xénero dominantes no grupo, asi como
as practicas interaccionais que se derivan deles, permitenos tomar
conciencia de cales son as posicidns dominantes e que reparaciéns
cumpriria formular.

b) Resignificar as practicas comunicativas. Ante o trato pexorativo
que as habilidades de fala das mulleres recibiron desde o andro-
centrismo dominante, valoralas e amosar o seu aspecto positivo:
mais sociabilidade, madis capacidade para expresar emocidns,
menos rixidez etc.

¢) Visibilizar as achegas que fixeron as mulleres nos dmbitos da
lexicografia, a fraseoloxia popular e o mantemento, en xeral, da
cultura. Algins exemplos: Marfa Moliner na elaboracién dun dos
dicionarios de mais prestixio da lingua espafiola; Joana Raspall, na
elaboracién de frases feitas en cataldn; ou as bibliotecarias’, tendo
coidado dos libros, é dicir, da palabra escrita etc.

d) Traballar aspectos gramaticais concretos, como por exemplo
as distintas formas en que se poderia expresar ou neutralizar o
xénero. Actualmente, estd a debaterse se o uso da arroba (@)
ou do x poden ser solucidéns, ou hai que valorar outras opciéns no
marco do activismo linglistico de xénero.

Co obxectivo de traballar sobre a perspectiva de xénero na investigacion e
na docencia, credronse grupos e asociaciéns como a Rede Transversal de
Estudos de Xénero en Ciencias Humanas, Sociais e Xuridicas (GENET)>

' A Escola de Bibliotecarias creouse en Barcelona en 1915 para formar o persoal
feminino que tifia que traballar na rede de bibliotecas populares que impulsou a Man-
comunidade de Catalufia. Foi unha escola feminina até 1982.

> https://bit.ly/2sdktcP.

Unha vez introducimos as ideas principais en relacién cos nesgos de xénero
e presentamos as principais propostas para incorporar unha perspectiva
de xénero, neste apartado concretaremos con maior detalle como pode-
mos integrar estas aprendizaxes na docencia. Presentamos, a través de
tres casos, exemplos concretos de obxectivos e contidos docentes, alén
de mostrar os resultados de aprendizaxe derivados de se incluir a perspec-
tiva de xénero.

No plan de estudos do grao de Linguas Aplicadas da Universidade
Pompeu Fabra non se explicita ningun criterio de igualdade nin se espe-
cifica ningunha competencia que tefia relacién. Porén, na materia Lingua
e Sociedade introduciuse a perspectiva de xénero. Concretamente, nesta
materia optouse por traballar coa metodoloxia do estudo de casos (EC),
tamén chamada metodoloxia de aprendizaxe baseada en problemas (ABP),
que permite elaborar os contidos e desenvolver as habilidades previstas
mediante a resolucion de casos reais ou de ficcién. A seguir presentamos
tres dos casos que traballamos na aula en que se presenta a perspectiva
de xénero.

a) Reflexionar sobre os padréns comunicativos que mulleres e homes
temos interiorizados.

b) Observar se hai diferenzas estilisticas entre a expresidén escrita de
homes e mulleres, amais dos efectos psicosociais que se derivan.

c) Detectar os elementos paraverbais e contextuais que intervefien
na valoracién das identidades sociais.

Velaqui segmentos de dous estudos en que se expofien as caracteristicas
e os efectos psicosociais dos estilos comunicativos de homes e mulleres:

a) «En concreto, atopamos diferenzas significativas entre os escritos
de homes e de mulleres no uso dos pronomes e os substantivos.
Ainda que o nimero total de formas nominais dos textos mascu-
linos e femininos é practicamente idéntico, as mulleres empregan
moitos mais pronomes que os homes, que adoitan utilizar mais for-
mas substantivas. En xeral, observamos que, mesmo nos escritos
formais, as mulleres tefien mais tendencia a usar férmulas «involu-
crativas» e os homes a utilizar férmulas mais «informativas»3.

b) «Canto 4 visibilizacién de homes e mulleres, observamos que, no
Congreso da Sociedade de Evolucidn Australasiana de 2013, asis-
tiu un ndmero similar de homes e mulleres, e non houbo practi-
camente diferenza de xénero na distribucién das presentacions
orais. No entanto, as mulleres que presentaron traballos investiron
un 20% menos de tempo que os homes en facelo. A razén desta
diferenza é que os homes optaron por presentaciéns longas e as
mulleres, en cambio, por presentacidns breves. Esta tendencia
contribue, sen dubida, a dar mais visibilidade ao que fan os homes
no ambito académico».

Mais adiante tamén se di: «O resultado non é sé unha reducién da sua visi-
bilidade inmediata [das mulleres], sendn que pode ter implicacidns signifi-
cativas en futuras oportunidades de financiamento e o éxito da sua publi-
cacién»*.

3 Argamon, Shlomo; Koppel, Moshe; Fine, Jonathan e Shimoni, Anat Rachel (2003).
Gender, Genre and Writing Style in Formal Written Texts. https://bit.ly/2PBKnQt.

4 JONES, Theresa M.; FANSON, Kerry V.; LANFEAR, Rob; SYMONDS, Matthew R. E. e
HIGGIE, Megan (2014). Gender Differences in Conference Presentations: A Consequence
of Self-Selection? https://bit.ly/2Mcmfl18.

a)

b)

Cres que estas observacidons estan suficientemente fundamenta-
das?

Fai unha pequena procura empirica que che permita xustificar a
resposta.

¢) Toma unha posicién sobre a conveniencia de neutralizar, ou non,

b)

as diferenzas expresivas entre homes e mulleres.

Ser capaz de valorar se hai trazos estilisticos especificos en textos
escritos por mulleres e homes.

Ser capaz de describir as diferenzas linglisticas e comunicativas
que se detectan nas presentacidons orais e escritas de homes e
mulleres.

Ser capaz de identificar os significados que adquiren os elementos
paraverbais e contextuais na representacién social do xénero.

Reflexionar sobre o papel da linguaxe na construcién e o mante-
mento das desigualdades sociais; especialmente, das desigualda-
des por razén de xénero.

Detectar formas e estruturas lingliisticas que se poden correlacio-
nar con formas de exclusion e de desigualdade.

c) Aprender a facer propostas de usos lingisticos non discriminato-

rios, desde unha perspectiva de xénero.

Como resultado das propostas que, desde os estudos feministas, se impul-
saron sobre os usos lingtiisticos, a maior parte dos libros de estilo das insti-

tucions publicas fan recomendacidns para un uso non sexista da linguaxe.
Moitas delas concrétanse nos seguintes puntos:

Nos documentos e escritos de caracter xeral os recursos que cémpre
utilizar para evitar eventuais usos sexistas da linguaxe son basicamente
os seguintes: a) o emprego do tratamento de vds; b) a utilizacion das for-
mas femininas de cargos, titulos e profesiéns sempre que existan; e ) moi
puntualmente, o uso de designacidns xenéricas ou colectivas. En cambio,
neste tipo de documentos non é recomendable recorrer en ningin caso
ao emprego simultaneo das formas masculina e feminina, nin en singular
nin moito menos en plural, xa que, 4 parte de ser totalmente innecesario,
converte os textos en pesados e antinaturais. Exemplos:

a) Centro de Atencién ao Usuario (e non Centro de Atencidén a Persoa

Usuaria, nin Centro de Atencién ao Usuario e a Usuaria).

b) A relacién entre profesor e alumno (e non entre profesor ou pro-
fesora e alumno ou alumna, nin tampouco, naturalmente, entre
profesor/a e alumno/a).

¢) Estimados graduados (e non Estimados/as graduados/as nin Esti-
mados graduados/Estimadas graduadas, nin Estimados graduados
e graduadas).

a) Cres que a linguaxe reproduce unha vision sexista do mundo?

b) Estas de acordo con estas recomendaciéns?

c) Cales cres que poden ser os efectos sociocognitivos de aplicalas ou
non aplicalas?

d) Cres que son suficientes estas recomendacidns para conseguir
unha linguaxe inclusiva e igualitaria?

a) Ser capaz de adoptar unha posicién razoada sobre o papel da lin-
guaxe nas representacions que as persoas facemos do mundo.

b) Ser capaz de describir, mediante razoamentos ling(isticos, as for-

)

a)

b)

)

mas e estruturas da linguaxe que conducen e reproducen repre-
sentacidns discriminatorias por razén de xénero.

Ser capaz de facer propostas lingliistico-gramaticais que contri-
bdan a fomentar usos mdis igualitarios da linguaxe.

Reflexionar sobre como pode a traducién contribuir a transformar
as visidns sexistas, androcéntricas e heteronormativas dominan-
tes na sociedade.

Avaliar os efectos sociocognitivos de casos especificos de tradu-
cion.

Propofier e discutir criterios que permitan seleccionar formas
de traducidn alternativas as formas ofensivas, discriminatorias e
excluintes.

Hai estudos sobre a transmisidn de padrdns culturais e sexistas na tradu-
cion e a dobraxe. Por exemplo, Marcella De Marco (2004) observas:

5

Desde hai uns anos a traducién audiovisual converteuse nun
obxecto de investigacion porque se comprobou que a maneira
de dobrar e subtitular un filme pode producir un forte impacto
nos espectadores, no referente 4 sta percepcién da realidade.
O cinema non se limita a reproducir a vida real nunha pantalla,
sendn que reflicte esta vida e da a cofiecer os valores culturais
dunha sociedade determinada. Por tanto, a dobraxe e a subtitu-
lacién, que son os medios principais dos cales se serve a cinema-

DE MARCO, Marcella (2004). «Sexismo en el doblaje y la subtitulacién». EIl Tru-

jamdn 17/05/2004. https://bit.ly/2Mjbxcl.

tografia para difundir as sias mensaxes a outras culturas, acaban
sendo os axentes mais importantes & hora de transmitir lugares
comuns, puntos de vista e estereotipos sobre asuntos como a
clase, a etnia e o xénero.

Descubrimos asi que nas palabras e expresidns sexistas € onde mais clara-
mente se reflicten estereotipos de xénero e que a representacion da muller
que se desprende destas expresiéns é moi similar na cultura norteameri-
cana e na espafiola, a pesar das diferenzas lingtifsticas entre os idiomas.

Algunhas das peliculas que analicei proporciénannos moitos exem-
plos ao respecto. En Armas de mujer, por exemplo, dobrouse a expresidn
«You talk fine» como «Hablas de puta madre». Ainda que o subtitulo é lite-
ral («Hablas bien»), a versién dobrada achégase mais ao rexistro coloquial
da lingua de chegada, xa que é un modismo moi comun na cultura hispa-
néfona. Chama a atencidn o feito de que € unha expresién cun claro matiz
sexista e que quen a usa é xustamente unha muller, o que demostra que
certas imaxes retortas sobre a feminidade pasan desapercibidas para cal-
quera persoa, independentemente do seu sexo.

Outros exemplos de traducidns non literais, mais que se xustifican
como modismos comuns na lingua de chegada son os seguintes®:

Juego de Tronos: «You are a fucking bastard», «(Eres un) hijo de puta.

Top Gear: «Do not be such a pussy», «No seas nenaza».

a) Cresque a actividade da traducidn ten que contribuir  construcion
dun mundo madis igualitario?

b) Como cres que se debe formular a traducién para contribuir a que
a sociedade sexa mais igualitaria?

®  Fuentes-Luque, Adridn (2015). «El Lenguaje tabu en la traduccién audiovisual:
limites lingiisticos, culturales y sociales». E-Aesla, 1. https://bit.ly/398LvTd

¢) Presenta cinco exemplos de traducién reais ou inventados que
creas que poden contribuir a non reproducir visidns sexistas,
androcéntricas e heteronormativas da sociedade.

a) Ser capaz de detectar casos de traducion ofensiva e/ou discrimina-
toria por razén de xénero.

b) Ser capaz de propofier formas alternativas de traducion que non
sexan ofensivas nin discriminatorias por razén de xénero.

c) Ser capaz de avaliar os posibles efectos sociocognitivos das for-
mas alternativas propostas e tomar decisidns consecuentes.

Nos apartados anteriores insistimos en mostrar que a linguaxe é o instru-
mento mediante o cal os humanos accedemos ao mundo. Xa que logo, tra-
tase do vehiculo que nos permite elaborar cofiecemento e interactuar coa
contorna. Por esta razén dicimos que ten un valor transversal e que o uso
que facemos dela afecta ds distintas materias. En canto a como empregar
unha linguaxe sensible ao xénero, servizos e gabinetes lingtiisticos, institu-
ciéns como o Instituto Cataldan das Mulleres ou o Instituto da Muller, e estu-
dosas do tema como Eulalia Lledd, fixeron recomendacidns varias sobre
como e cando usar formas xenéricas e formas dobres; como referirse a
persoas concretas e a persoas indeterminadas; a seleccién Iéxica; formas
de redaccidn e de interaccidn etc. A continuacion engadimos algunhas.

Propostas de Eulalia Lledd

https://bit.ly/2tyo)76

Propostas da Universidade Politécnica de Catalufia
https://bit.ly/38 TvGzW

Propostas da Universidade Autdnoma de Barcelona
https://bit.ly/36Rzdgd

Propostas do Instituto da Muller
https://bit.ly/2MabTIU

Reflexidns e propostas da Universidade de Barcelona
https://bit.ly/35CuHlj

Reflexidns e propostas da Universidade de Vic-Universidade Central
de Catalufa

https://bit.ly/2PBQmMEP

Reflexiéns e propostas da Universidade de Alacante
https://bit.ly/2EyyowH

Reflexiones e propostas da Netzwerk Frauen und Geschechterfors-
chung

https://bit.ly/2S9BDma

Reflexidns e propostas da Universidade Auténoma de Barcelona
https://bit.ly/2PYJGzK

Os materiais audiovisuais facilitannos a interpelacién a diferentes niveis. As

imaxes, como recursos semanticos, son moi poderosas e proporciénannos

narrativas e contranarrativas desde formatos que adoitan ser atractivos

para o alumnado.

UNIVERSITAT POMPEU FABRA (2016). La perspectiva de genere a la docéencia
[Video]. https://bit.ly/2PBsiBV.

ALENDA BROTHERS (2013). The order of things. El orden de las cosas [Video].
https://bit.ly/2s08Ky4.

LASEXTA (2016a). Asi transcurre un taller de perspectiva de género y violencia
de género - Salvados [Video]. https://bit.ly/2Z1qghJ.

LASEXTA (2016b). Marina Marroqui: «Modificas cada cosa de tu vida por él,
por no enfadarle» - Salvados [Video]. https://bit.ly/2EA0Scw.

A sensibilizacién do alumnado no tocante aos temas de xénero é unha
tarefa que se debe levar a cabo desde as diferentes materias que se cur-
san ao longo dos graos. Actualmente, nos graos de Traducidn e de Linguas
Aplicadas da Universidade Pompeu Fabra facémolo en ddas materias de 1.°
curso e iremos ampliando materias progresivamente até o 4.° curso.

Dado que isto estd en marcha, nestes momentos ainda non dispofie-
mos de resultados significativos. Si podemos, con todo, facilitar alistaxe de
TFG e TFM que temos gardada. Esta listaxe de traballos realizados por estu-
dantes do Departamento de Traducidn e Ciencias da Linguaxe configura
unha serie de exemplos de como se pode aplicar a perspectiva de xénero
neste ambito de estudo. Pode, asi mesmo, servir de guia para docentes
que queiran incentivar a perspectiva de xénero nos traballos do seu estu-
dantado.

Asi pois, atopamos que a perspectiva de xénero na lingua pddese
traballar desde unha vertente mais linglistico-discursiva, tendo en conta
0s usos sexistas ou non sexistas da lingua, como se configuran e con que
criterios, e que repercusiéns poden ter 4 hora de construir socialmente o
xénero ou a sexualidade dunha persoa. A modo de exemplo, propofiemos
os traballos que deseguido mencionamos:

ToMAs, Mireia (2016). Sexe, génere i llengua: analisi del llenguatge de
la CUP. Traballo de fin de grao. Grao de Linguas Aplicadas da Universidade
Pompeu Fabra. https://bit.ly/2QojW5V.

Analizase o tratamento de xénero que utiliza a CUP nos seus discursos
(entre outros aspectos, as denominacidns neutras ou o feminino xenérico)
e ponse de manifesto a existencia de alternativas en relacién cos usos tra-
dicionais.

BoscH, Mariazell-Eugénia (2016). Linguistic gender stereotypes in teen
situation comedy: analysis of Liv and Maddie (2013) and its translation into
Spanish. Traballo de fin de master. Master en Estudos de Traducidén, Univer-
sidade Pompeu Fabra. https://bit.ly/34Bh84n.

Estidanse as funcidns semanticas e pragmaticas de determinados ele-
mentos lingtiisticos dunha comedia de situacién adolescente co obxecto
de detectar estereotipos lingtiisticos ligados a cuestidns de xénero, alén de
se pescudar se hai algunha coincidencia con estudos previos sobre lingua
e xénero. Por tanto, ademais de tratar o xénero na lingua especificamente,
propiciase o achegamento a outras investigacions de xénero.

DE LA MATA, Aida (2015). Sortir de "armari: caracteritzacid discursiva en
funcié de la variable génere. Traballo de fin de grao. Grao de Linguas Aplica-
das da Universidade Pompeu Fabra. https://bit.ly/3700xaz.

Neste traballo Usase a anadlise critica do discurso para observar como
se constrie discursivamente a identidade homosexual, mediante relatos
persoais de xente nova homosexual que explica a stia experiencia @ hora
de falar en publico da sua sexualidade.

TEMPORAL, Ruth (2015). Socializacién de género en la tercera infancia:
la representacién del género en el discurso de la narrativa infantil espafiola
del siglo XXI. Traballo de fin de grao. Grao de Linguas Aplicadas da Universi-
dade Pompeu Fabra. https://bit.ly/36Wpy8h.

Analizase a representacidon de xénero nunha etapa moiimportante do
desenvolvemento humano: a infancia. Ponse de manifesto como se cons-
trde a vision social do xénero, asi como se propician mentalidades ideoldxi-
cas determinadas que acaban por configurar o costructo social dos nenos.

Outra maneira de incorporar a perspectiva de xénero no ambito da
traducidn e das ciencias da linguaxe € coa eleccién de temas que tefian as
mulleres (e a sua literatura ou a traducidén das stas obras, por exemplo)
como obxecto de estudo, estean relacionados co feminismo ou afecten
directamente ds mulleres. Nesta lifia tamén podemos ofrecer algtins exem-
plos de traballos que se levaron a cabo na noso centro:

GOMmEzZ, Nereida N. (2016). Las representaciones sociales del feminismo
en los articulos de opinién y su rechazo o aceptacién por parte de la audi-
encia: Un andlisis desde la metdfora conceptual. Traballo de fin de master.
Master en Estudos do Discurso: Comunicacion, Sociedade e Aprendizaxe
da Universidade Pompeu Fabra. https://bit.ly/34x5rf6.

Preséntase a ideoloxia feminista como promotora dun discurso de
resistencia e de transformacidn social. Analizanse as diferentes metaforas
conceptuais de seis artigos de opinién de autoras feministas, que eviden-
cian a relacién entre as representacidns sociais do feminismo que xorden
destes discursos e a sia recepcidn por parte da audiencia.

BORTOLINI, Elisa (2016). El aborto en debate en la politica brasilefia: acto-
res, discursos e ideologias. Traballo de fin de master. Master en Estudos do
Discurso: Comunicacién, Sociedade e Aprendizaxe da Universidade Pom-
peu Fabra. https://bit.ly/2M9S2Dq.

O obxectivo deste traballo é identificar e analizar os actores sociais
presentes nos documentos do poder lexislativo brasileiro en referencia
ao aborto, asi como tamén se quere mostrar se existe unha ideoloxia pre-
sente neste discurso e como se lexitima ou se oculta.

LLOPART, Sandra (2016). Traduccién y recepcién en Espana de la novela
afroamericana escrita por mujeres: comparacion entre Alice Walker y Toni
Morrison. Traballo de fin de master. Programa Oficial de Posgrao en Comu-
nicacién Linglistica e Mediaciéon Multilinglie da Universidade Pompeu
Fabra. https://bit.ly/2sLQ3y4.

Achegamento & recepcion en Espafia da literatura afroamericana
escrita por mulleres, a través da comparacion dos casos de Toni Morrison e
Alice Walker, dous alicerces non sd da literatura dos Estados Unidos, sendn
tamén do dmbito internacional. Investiganse os factores que propiciaron a
traducidn e difusidn das suas obras e a repercusién que tiveron na recep-
cién destas por parte do publico.

Comunicar con perspectiva de xénero require entender como os discursos
que emitimos perpetudan a ideoloxia patriarcal e androcéntrica, que situa
as mulleres e todas aquelas persoas non definidas desde o suxeito home na
alteridade e na marxinalidade. Para iso cdmpre identificar onde e como se
expresan, de forma implicita e explicita, a desigualdade e a discriminacién
por razén de xénero nos discursos lingliisticos e audiovisuais. Asi, apren-
deremos a aplicar de forma practica as diferentes recomendaciéns para
unha comunicacién non sexista e o uso dunha linguaxe inclusiva, o que nos
permitird gafiar precision e exactitude nas nosas mensaxes.

A Literatura Francesa Escrita polas Mulleres e Analizada desde a Pers-
pectiva de Xénero (Master Universitario en Estudos Literarios, Universi-
dade de Alacant)

https://bit.ly/34yK4uo

Andlise do Discurso Il. Aspectos Sociocognitivos (Mdaster en Filosofia
Politica, Universidade Pompeu Fabra)

https://bit.ly/2N1Hugk

Ferramentas para comunicar con perspectiva de xénero (obradoiros
con recoflecemento de créditos ECTS, Universidade Auténoma de Barce-
lona)

https://bit.ly/2S6LIpx

Estudos de Xénero e Sexualidade (Master en Literatura Comparada:
Estudos Literarios e Culturais, Universidade Auténoma de Barcelona)

https://bit.ly/2tw7JhH

Xénero e Literatura (Master en Estudos Interdisciplinares de Xénero,
Universidade Auténoma de Madrid)

https://bit.ly/2S4Njqe

Linguaxes e Sexismo (Méaster en Igualdade e Xénero no Ambito
Publico e Privado, Universidade Jaume I)

https://bit.ly/2PEeve6

Xénero e Linguaxe. Media Studies (Master en Estudos de Xénero e
Politicas de Igualdade, Universidade da Laguna)

https://bit.ly/2SimlvJ

Lingua, Estilos de Comunicacién e Xénero (Master en Estudos de
Xénero e Xestion de Politicas de Igualdade, Universidade de Lleida)

https://bit.ly/35IMx6A

Xénero e Comunicacién (Master en Xénero e Politicas de Igualdade,
Universidade de Valencia)

https://bit.ly/2sHcbtL

Andlise Feminista do Discurso na Ciencia e na Cultura (Mdaster en Estu-
dos de Mulleres, Xénero e Cidadania, iiEDG)

https://bit.ly/36Uf7C5

Xénero e Comunicacion (Master en Estudos de Mulleres, Xénero e
Cidadania, iiEDG)

https://bit.ly/2Q3sc4X

Para que se tome conciencia dos usos linglisticos que poden vehicular
nesgos de xénero e as posibilidades de disidencia que se poden propofier,
traballanse conceptos como os seguintes:

Activismo lingiiistico: «O concepto de activismo lingtiistico aplicase
a diversas practicas de cardcter colectivo que tefien como denominador
comun provocar un cambio social, a asumiren a diversidade lingistica
como valor cultural, social e histdrico, e, ademais, a elaboraren estratexias
politicas concretas, co obxectivo de actuar sobre o status, o corpus ou a
adquisicidn, e/ou sobre as representaciéns dunha ou varias linguas: ideo-
loxias linglisticas producidas, lexitimadas e postas en circulacién por aque-
les sectores da sociedade que postien posicidns de poder».

Fonte: Catedra de Etnolingtistica da Escola de Antropoloxia da Uni-
versidade Nacional de Rosario, https://bit.ly/2S8X076.

Linguaxe sexista: «A linguaxe sexista recofiécese como unha forma
de exclusidn que reforza a situacion de discriminacion das mulleres e pro-
move a xeraciéon de estereotipos».

Fonte: InSTITUTO NACIONAL DAS MULLERES (2007). Glosario de género.
México DF: Colonia Guadalupe Inn, p. 91. https://bit.ly/2Z1gT1x.

Sexismo na linguaxe: «A linguaxe é como un espello que reflicte a
sociedade que o emprega; unha ferramenta que vehicula o noso pensa-
mento, organizdndoo e estruturandoo, incorporando crenzas, valores,
prexuizos e estereotipos. Por iso, a persistencia de practicas discriminato-
rias no uso de linguaxe non é outra cousa que un sinal da presenza xenera-
lizada de sexismo na nosa cultura. A asimetria entre os conceptos masculi-
nos e os femininos, o xenérico masculino como pretendido universal ou a
exclusién das mulleres como suxeitos do discurso son os principais nesgos
discriminatorios no uso da linguaxe» (Eulalia Lledd).

Fonte: UNIDADE DE IGUALDADE DA UNIVERSIDADE DE VALENCIA (s. d.). Glos-
sari sobre relacions de génere i politiques d’igualtat. https://bit.ly/2Ze5PhL.

Linguaxe patriarcal: «E un sistema cultural, politico, histérico e social
que se fundamenta na construcion de desigualdades con base nas diferen-
cias bioldxicas entre homes e mulleres e establece xerarquias. Neste orde-
namento, a superioridade asimea o xénero masculino e a inferioridade vai
asociada ao xénero feminino. Os sistemas patriarcais introducen o dominio
sobre as mulleres e os nenos e as nenas e conducen a que estes/as non s6
o acaten, sendn que finalmente consintan en defendelo ou en formar parte
del como se fose inevitable e natural».

Fonte: INSTITUTO BALEAR DA MULLER (ed.) (s/d). Llenguatge per la igual-
tat. Guia general. Son Ferriol: Amadip Esment, p. 35. https://bit.ly/2rgdiSz.

Linguaxe inclusiva: «A linguaxe inclusiva é unha linguaxe libre de pala-
bras, frases ou tons que reflictan visidns preconcibidas, estereotipadas ou
discriminatorias de persoas ou grupos (neste caso, do conxunto das mulle-

res). Tamén é unha linguaxe que exclie algunhas persoas de ser vistas
como parte dun grupo».

Fonte: INSTITUTO BALEAR DA MULLER (ed.) (s/d). Llenguatge per la igual-
tat. Guia general. Son Ferriol: Amadip Esment, p. 34. https://bit.ly/2rgdiSz.

Linguaxe androcéntrica: «Termo que deriva do grego andros. Refirese
ao home, por oposicién @ muller, e con calidades de honra e valentia. Cen-
trismo, porque se privilexia o punto de vista do home, como parte do dis-
curso Iéxico-cientifico que considera insignificante a outra realidade (a da
muller)». Suposto que considera o propio e caracteristico dos homes como
centro do universo, pardmetro de estudo e de andlise da realidade e expe-
riencia universal da especie humana. Confunde a humanidade co home-ma-
cho. E unha forma especifica de sexismo que se manifesta especialmente
na ocultaciéon das mulleres e na sua falta de definicion.

Fonte: INSTITUTO BALEAR DA MULLER (ed.) (s/d). Llenguatge per la igual-
tat. Guia general. Son Ferriol: Amadip Esment, p. 34. https://bit.ly/2rodiSz.

Linguaxe queer: «Esta teoria parte do postulado de que non sé o
xénero, sendn tamén o sexo, son construciéns sociais e, por tanto, os
xéneros poden ser intercambiados e transgredidos. Desta posicién deri-
vase que en ningun caso se pode falar sé de dous xéneros ou de ambos os
sexos. Esta teorfa foi defendida desde os movementos LGTBI».

Fonte: APARICIO, Marta; LEYRA, Begofia e ORTEGA, Rosario (eds.)
(20009). Politicas y acciones de género. Materiales de formacién. Madrid: Uni-
versidade Complutense, p. 183. https://bit.ly/2Q4Evhu.

Xénero gramatical: «Clase a que pertence un nome substantivo ou un
pronome polo feito de concordar nela en forma, e xeralmente sé unha, a
flexiéon do adxectivo e do pronome. Nas linguas indoeuropeas estas for-
mas son tres en determinados adxectivos e pronomes: masculina, feminina
e neutra».

Fonte: INSTITUTO BALEAR DA MULLER (ed.) (s/d). Llenguatge per la igual-
tat. Guia general. Son Ferriol: Amadip Esment, p. 35. https://bit.ly/2rodiSz.

«Categorfa gramatical que nalgunhas linguas da lugar a distribucién
dos substantivos en clases nominais, en funcién dun certo nimero de pro-

piedades formais que se manifestan por medio de afixos flexivos, da con-
cordancia co adxectivo ou da referencia pronominal».

Fonte: Diccionari de la llengua catalana, https://bit.ly/36K2rxo.

O xénero gramatical nas linguas romances: «O catalan, como lingua
romance, caracterizase polo feito de que os substantivos, adxectivos, pro-
nomes e artigos tefien xénero gramatical. Cando os substantivos se refiren
a persoas utilizan o xénero masculino ou o feminino de acordo co sexo.
Este feito que parece tan obvio non pasa noutras linguas, como o inglés,
que en xeral non marca gramaticalmente os substantivos segundo desig-
nan homes ou mulleres».

Fonte: SERVIZO DE LINGUAS E TERMINOLOXIA DA UNIVERSIDADE POLITEC-
NICA DE CATALUNA (s. d.). Tractament del génere. Criteris linglistics. https://
bit.ly/38TvGzW.

Masculino xenérico: «Para facer referencia a persoas indetermina-
das, é dicir, que poden ser tanto mulleres como homes, tradicionalmente
usouse 0 masculino como xenérico, tal como recollen as gramaticas.
Actualmente, este uso do masculino como xenérico considérase que
oculta ou minimiza a presenza das mulleres e nalgtins contextos percibese
como discriminatorio».

Fonte: SERVIZO DE LINGUAS E TERMINOLOXIA DA UNIVERSIDADE POLITEC-
NICA DE CATALUNA (s. d.). Tractament del génere. Criteris linglistics. https://
bit.ly/38TvGzW.

Feminino xenérico: «Uso do feminino para conxuntos indeterminados
ou que engloban tanto mulleres como homes, en lugar do masculino xené-
rico tradicional. E unha forma de activismo lingiistico que expresa unha
reaccion social ao sexismo e androcentrismo dominantes».

Fonte: proposta de Montserrat Ribas Bisbal.

GUIAS PARA UNHA DOCENCIA UNIVERSITARIA
CON PERSPECTIVA DE XENERO

A incorporacion efectiva da perspectiva de xénero na docencia universitaria
segue a ser un reto pendente, a pesar do marco normativo vixente nos contex-
tos europeo e estatal. Aplicada ao dmbito universitario, a transversalizacion de
xénero € unha politica integral orientada a promover a igualdade de xénero e a
diversidade na investigacion, a docencia e a xestién das universidades, todos
eles ambitos afectados por diferentes prexuizos. Unha transferencia de
cofiecemento nas aulas sensible & incorporacién da perspectiva de xénero
comporta diferentes beneficios, tanto para o profesorado como para o alumna-
do, e mellora a calidade docente e a relevancia social dos cofiecementos, das
tecnoloxias e das innovacidns (re)producidas. Sobre estas bases e a estes
obxectivos consagrase a coleccién de guias temdticas elaboradas pola Xarxa
Vives d’Universitats e agora trasladadas a lingua galega, no marco das iniciati-
vas financiadas con fondos do Pacto de Estado contra a Violencia de Xénero e
desenvolvidas polas unidades de igualdade do Sistema Universitario Galego.

